
Dostonchilik - xalq ogʻzaki ijodi namunalarining poetik ijodidagi qadimiy epic 

anʼanalapidan. Dastlabki ibtidoiy davrda qoʻshiq, laparlar shaklidagi, musiqa asbobi 

jo‘rligisiz kuylanadigan ko‘plab asarlar asarlar yaratilgan. Keyinchalik esa taxminan 

10- 11-asrlarda doʻmbira sozi jo'rligida ijro etib aytiladiganlari yaratilgan,yuzaga 

kelgan. Dostonchilikning bunday juda ko‘plab namunalari Kasbiy va Opol dengizlari 

boʻylaridagi yashovchi qadimiy koʻchmanchi bo‘lgan turkiy qabilalar orasida 

yaratilgan,vujudga kelgan. Epik dostonlarni yaratuvchilari va kuylovchi 

badihagoʻylari asta sekin koʻpayib borgan. Buning natijasida ustoz-shogirdlik 

anʼanalari tashkil bo‘ldi,vujudga kela boshladi. Vaholangki 15-16-asrlarga kelib esa 

koʻpgina dostonchilik maktablari paydo boʻldi. 17-18-asrlar Dostonchilik,baxshichilik 

taraqqiyotida anchagina jiddiy yuqorilash,koʻtarilish bosqichi bo‘ldi. 19-20-asrlarga 

kelib dostonlarning eng rivojlangan davri hisoblanadi. Bu davrda Dostonchilar, baxshi, 

oqinlar repertuarlarida 150 va undan ortiq xalq dostonlari boʻlgan. Ushbu Dostonlarni 

Jumanbulbul, Jossoq, Xonimjon xalfa, Tilla kampir, Sulton kampir, Jolmon baxshi, 

Boʻron shoir, Xonimjon xalfa, Buvi shoira, Suyav baxshi, Amin baxshi, 

Yoʻldoshbulbul, Sultonmurod, Qurbonbek, Yoʻldosh shoir, Suyar shoir, Sherna 

yuzboshi kabi mashhur dostonchi,baxshilar maxorat bilan kuylab kelganlar. Ergash 

Jumanbulbul oʻgʻli, Fozil Yo‘ldosh o‘g‘li, Poʻlkan, Islom shoir, Berdi baxshi, Abdulla 

Nurali o‘g‘li, Saidmurod Panox o‘g‘li, Umir shoir, Bola baxshi, Ahmad baxshi kabi 

mashxur yetakchi dostonchi,sanʼatkorlar uzlariga zamondosh bo‘lgan boshqa baxshilar 

bilan birgalikda bu epik anʼanalarni davom ettirdilar. Barcha dostonlarda qatiy qoida, 

tartibga rioya qilingan.O‘sha davrda dostonlarni eshitish uchun maxsus kechalar 

uyushtirilgan, bazm, toʻy-hashamlar, sayillar ham baxshilarning ishtirokisiz oʻtmagan. 

Tinglovchilar, tomoshabinlar baxshini toʻrga oʻtqazib, atrofida oʻtirganlar. Baxshilar 

doʻmbirasini sozlab, barcha tinglovchilarga "Nima aytay" degan termalari bilan 

murojaat qilganlar, "Kunlarim", "Doʻmbiram" kabi termalarini aytib, tinglovchilarning 

eʼtiborlarini oʻzilarga jalb etganlar. Baxshlar ijrolari davomida dostonlardagi har bitta 

tasvirga mos soʻzlarni topib, oʻsha soʻzlarga monand xatti-harakatlar qilgan. 

Tinglovchilarni qiziqtirish bilan birga, oʻzlari ham tobora avjga chiqqanlar fayz 

olganlar. Iqtidorli dostonchilar ko‘p doston va voqealarni ikki-uch kechada, ba’zilarini 

hatto oylab kuylay olganlar. Masalan, Shernazar Berdinazar oʻgʻli yetti kecha 

davomida dostonlarni ayta olganligi bizga tarixiy manbalardan ma’lum. Baʼzi, ko‘p 

dostonlarning ijrosi ham ikki-uch kecha muttasil ijro etishni taqozo etgan. Dostonchi, 

baxshi odatda, voqea eng qiziqarli joyiga, kulminatsiyasiga yetganda kuylashni bir oz 

toʻxtatib,bir muddat tanaffus qilib olgan, bu esa doston tinglovchilarning qiziqishini, 

ishtiyoqlarini yana ham oshirgan. Dostonchilik kechalariga ikki-uch va undan ortiq 

baxshilar tashrif buyurgan. Bunday hollarda dostonchilar albatta oʻzaro tortishuvga 

kirishganlar: bir-birlarining ijrolarini, iqtidorlarini, soʻzlardagi chechanligini, soz, 

dombra chalishdagi mahoratlarini sinaganlar. Tinglovchilar esa xolisona ularga baho 

berganlar. Xalq olqishini, tomoshabinlar e’tirofiga sazovor bo‘lolmagan dostonchilar 

davradan chiqib ketganlar. 

Dostonchilik anʼanasi hozirgi kunda ham izchil davom etmoqda, ammo kuylash 

tartibi bor oz o‘zgargan, birmuncha sharoitlarida moslashgan. Endiliqda baxshilar 

sahnalarda, teatrlarda, konsert zallarida, katta sayillar, bayramlar va hasharlarda, radio 

va televideniye ko‘rsatuvlari orqali tashkil etilgan olimpiada va tanlovlarda oʻz 

mahoratlarini keng tomoshabinlar oldida namoyish etib kelmoqdalar. Oliygohlarda 

baxshichilik yo‘nalishlari ochilishi yosh avlodlarimizga ayni muddao bo‘ldi. Oz 

tajribamdan kelib chiqib ushbu misollarni keltirmoqchiman. Men o‘zim Qoqon davlat 

universiteti folklor etnografiya yo‘nalishida ta’lim bergan talabam, hozirda ushbu 

oliygohda ustozlik qilayotgan Guliruxsor Jorayeva baxshichilik yo‘nalishida ijod qilib 

bir necha marta viloyat, Respublika miqyosidagi baxshichilik ko‘rik tanlovlarida 

muvaffaqiyatli ishtirok etib, sovrindorlar safidan o‘rin olgan.Hozirda O‘zbekistonning 

barcha viloyatlarida yosh baxshilar faoliyat olib bormoqda. Bu milliy qadriyatlarimiz 

asrlar davomida o‘z qadru qimmatini yo‘qotmay, yildan yilga sayqallanib 

mukammalllashib borishini anglatadi. Bu borada milliy yo‘nalishda ijod qilayotgan, 

Folklor etnografiya yonalishida ta’lim berayotgan uztozlar zimmasiga yanada 

ma’uliyat yuklaydi.Ustoz dostonchilar, baxshilar ijro maktablarini yosh avlodga 

etkazish, an’analarni davom ettirish hozirgi kundagi eng zarur ,dolzarb ishlarimiz, 

vazifalarimizdir. Zero san’at har bir insonni ezgulikka yetaklaydi. 

